
raris Ni Loeh Soemerasih metakēn: ,,Napi koejoetang mē-
mē?" Soemaoer mēmēnipoenē: ,,Sing adă apă oejoetang mēmē”.
Raris mēmēn Ni Loeh Soemerasih poenikă noetoerang indik
ajam poenikă. Waoe pianakipoene miragi. kedek ingkel-ing-
kel, toemoeli mepadjar Ni Loeh Soemerasih ring memēnipoenē:
,,Mēmē, jan tiang toeară meladjahang dewek tiangé, pedas,
tiang boekă siapē ento Pangenang pesan dewek tiange soebă
wajah. Jan tiang noe tjerik, menanah mesekolah. Nadak
sară pisan wane maugkin wenten pesekolahan. Nanging
jadin tiang soebá deă kadi mangkin, sai-sai dinoedjoeně toe-
sing ngelah gegaen, tiang mekeneh melali keoemah mēmē Loeh
Rasminē, kadoengă mēmē Loeh Rasmin nawang sasteră Bali,
toering oetoen, njak ngadjahin. Apang edă tiang boekă siapē
ento, patoet tiang meladjahang dewek. Mepadjar mēmēni-.
poenē: ,,Ngoedă kēto tjening! Jadin njai bisă mesasteră,
masih toesing bakal dadi peră kanggo dikantor, baanē awak
Bali boein loeh. Depang soebă adin njainē dogēn sekolahang!”
Mepadjar malih Ni Loeh Soemerasih: „Mēmē, tiang singdă“
memoeatang pangkat, sekēwală mangdă tiang oening mesas-
teră kewanten. Sesampoenē tiang bisă, tiang ngalih ental
ane misi pepeladjahan ane megoenă teken anak loeh: ditoe
tiang ngalih sipat-sipat toeloerē ane melah-melah". Lioe anakē
ngelēměkin pianaknē loch, apangă edă meladjah mesasteră,
kerană soemangsajă, djalanē pianaknē disoebanne bisă mesas-
teră saling papētin soerat adjakă aṇak mocani mekeneh teken.
pianaknē. Boeat totonan singdă dadi kelidin, jen soebă kar-
mană, jadin toeară bisă ngeloed, masih toeară bocoengan.


25. PITOETOER.
1. Ih tjerik-tjerike padă mekedjang! Itjang singdă pati
ngeroengoeang tjai negak ngoentoek, sekewală soebă tjai
ngomong tetoeian edă pati mmobab!
2. Edă tjai ngentasin titin keneh tjainē anē doră, kerană

